
ROMÁNICO EN MONTERROSO

Monterroso

Igrexa románica datada na segunda
metade do século XII. Dunha beleza

sinxela acorde co seu emprazamento.
No seu camposanto, arredor da

igrexa, destacan uns antigos sepulcros
pertencentes á casa Grande de Fente,

de 1766.



A igrexa de orixe románica sufriu algunhas modificacións que afectaron a estrutura primitiva datada na segunda metade do século XII, como

a fachada, dándolle elevación á nave e á ábsida. O engadido da sancristía rompe a harmonía da edificación orixinal, na que quedarían algúns

dos canzorros románicos tras o levantamento das paredes. Os muros son de cachotería e cantería de granito. Cuberta de tella a dúas augas.

Nas paredes do lenzo sur hai duas saeteiras. A porta principal, oculta na súa maior parte polo novo muro do frontispicio, é alintelada trala

reforma que deixou o tímpano encaixado sobre mochetas. A espadana dun só van, tamén está reaproveitada da orixinal románica, cando se lle

deu maior altura. O seu tímpano descansa sobre mochetas cortadas en forma de proa de barco. O lintel está bilobulado por dous arcos cegos.

No centro do devandito tímpano, está inscrita unha cruz afundida de brazos iguais e arcos soltos igualmente afundidos. Conserva na ábsida

unha xanela que perdeu as columnas cunha arquivolta con decoración de axadrezado, que se elevou como o resto do edificio. No interior

tamén conserva elementos románicos de gran valor, como os capiteis do arco triunfal. No seu camposanto, arredor da igrexa, destacan uns

antigos sepulcros pertencentes á casa Grande de Fente, de 1766.


